
Annotatsiya. Ushbu maqolada tarjima jarayonida semantikaning ahamiyati va tarjimonning semantik
kompetensiyasi tahlil gilinadi. Ingliz va o‘zbek olimlari, jumladan Eugene Nida, Peter Newmark, Naim Karimov
hamda Shoira Shomansurova tadqiqotlari asosida semantik ma’nolar, madaniy kontekst va lug‘aviy birliklarning
tarjimada to‘g‘ri talgini muhokama qilinadi. Tadgiqotda ko‘p ma’nolilik, sinonimiya, antonimiya va madaniy
semantika muammolarini bartaraf etish uchun semantik yondashuv zarurligi asoslanadi. Maqola tarjimonlarga
sifatli tarjima uchun semantik tahlilning nazariy va amaliy ahamiyatini ko ‘rsatadi.

Kirish. Tilshunoslikda semantika soz va iboralarning ma’no tizimini, ularning
kontekstda ganday tushunilishini o‘rganuvchi muhim soha sifatida e’tirof etiladi. Tarjima
jarayonida semantikaning ahamiyati yanada oshadi, chunki tarjimon fagat matnning lingvistik
jihatlarini emas, balki uning ma’no qatlamlarini ham to‘g‘ri aks ettirishi lozim. Shu sababli,
tarjima jarayonida semantik nozikliklarni e’tibordan chetda qoldirish matnning maqsadli
auditoriya tomonidan noto‘g‘ri tushunilishiga yoki umuman qabul gilinmasligiga olib kelishi
mumkKin.

Semantika tarjimada nafaqat lug‘aviy ma’nolarni to‘gri uzatishda, balki pragmatik
aspektlarni, ya’ni nutq holatini va kontekstual omillarni hisobga olishda ham muhim ahamiyat

kasb etadi. Masalan, bir xil so‘z yoki ibora turli madaniyatlarda har xil ma’noga ega bo‘lishi
mumkin. Bu esa tarjimonning lingvistik kompetensiyasidan tashqari, madaniyatlararo bilim va
sezgirlikka ega bo‘lishini ham talab qiladi.

[Imiy va texnik matnlarni tarjima qilishda semantikaning aniqligi birinchi o‘rinda turadi.
Bunda terminologik birliklarning bir xil talqin qilinishi va matnning izchil bo‘lishi nihoyatda
muhimdir. Badiiy tarjimada esa semantik imkoniyatlarning yanada kengroq qo‘llanishi talab
etiladi, chunki bu turdagi tarjima matnning estetik jihatlarini, obrazlar va metaforalarni ham
to‘g'ri aks ettirishni talab qgiladi.

Bugungi globalizatsiya davrida tarjima jarayonlari yanada murakkablashib,
madaniyatlararo muloqotda muhim rol o‘ynamoqda. Shu sababli, semantika va tarjima
masalalari ilmiy tadqiqotlarda ham dolzarb mavzulardan biriga aylangan. Ushbu maqolada
tarjima jarayonida semantikaning ahamiyati, lingvistik va madaniy omillarni hisobga olgan
holda matnning asl mohiyatini saqlab qolish masalalari tahlil gilinadi. Shuningdek, tarjimada
semantik nozikliklarning o‘rni va ular bilan bog'liq qiyinchiliklar yuzasidan ilmiy yondashuvlar
ko‘rib chiqiladi.

Adabiyotlar Tahlili. Semantika tarjima jarayonida eng muhim lingvistik sohalardan biri
bo‘lib, matnning to‘g'ri tushunilishi va ma’no jihatidan aniq tarjima qilinishida asosiy o‘rin
tutadi. Semantikaning tarjimada o‘rganilishi tarjimonlarga lug‘aviy birliklarning, iboralar va
sintaktik tuzilmalar mazmunini chuqur tahlil qilish imkonini beradi. Shu nuqtai nazardan, ingliz
va o‘zbek olimlarining ilmiy ishlari ushbu mavzuni chuqur tadqiq etishga xizmat qilgan.

Ingliz tilshunosligida tarjima nazariyasi bo‘yicha katta hissa qo‘shgan olimlardan biri
Eugene Nida[1] bo‘lib, u tarjimaning dinamik ekvivalentlik nazariyasini ishlab chiqdi. Nidaga
ko‘ra, tarjimon original matnning lug‘aviy shaklidan ko‘ra uning kommunikativ xabarini saqlab
qolishga e’tibor berishi kerak. Masalan, dinamik ekvivalentlik orqali Bibliyaning tarjimalari
yanada o‘quvchilar uchun tushunarli bo‘ldi. Nida tarjimada semantik jihatlarning kontekstual
moslashuviga alohida ahamiyat berilishini ta’kidladi. Peter Newmark[2] esa tarjima jarayonida
semantik va kommunikativ tarjima tushunchalarini ishlab chiqdi. Uning fikricha, semantik
tarjima matnning aniq va original mazmunini saqlashga harakat qgiladi, kommunikativ tarjima
esa o‘quvchining qabul qilish qobiliyatiga moslashtirilgan shaklni yaratadi. Newmark tarjimada
madaniy jihatlarni e’tiborga olish va turli xil semantik strukturalarni chuqur anglash
muhimligini qayd etgan. Yana bir muhim ingliz tilshunosi Geoffrey Leech[3] semantikaning
pragmatik aspektlariga e’tibor qaratib, tarjimada kontekstual ma’no va kommunikativ
vaziyatni tushunish muhimligini ta’kidladi. Uning ishlarida ko‘pincha tarjimonlar pragmatik
qoidalarni buzishi sababli noto‘g'ri tarjimalar yuzaga kelishi qayd etilgan.

O‘zbek tilshunosligida tarjima nazariyasi bo‘yicha muhim tadqiqotlarni Naim
Karimov[4] olib borgan. U tarjimada milliy-madaniy xususiyatlarning saqlanishiga alohida
urg‘u bergan. Karimovning fikricha, har bir milliy tilning o‘ziga xos semantik boyliklari mavjud
bo‘lib, tarjimonlar bu xususiyatlarni saqlab qolish uchun ijodiy yondashuvga ega bo‘lishlari
zarur.

Madaniy va milliy elementlarning tarjimada yo‘qolmasligini ta’'minlash masalasi,
xususan, o‘zbek xalq ogzaki ijodi namunalari, maqgol va matallar tarjimasida muhimdir.
Masalan, “Oltin bosh - toshdan gimmat” iborasini boshqa tilga tarjima qilishda nafagat so’zma-
so‘z tarjima, balki uning semantik qiymatini saqlab qolish lozim.

O’zbek olimlaridan biri Shoira Shomansurova [5] tarjima nazariyasida semantik
divergensiya muammolarini o’rgangan. U tarjimada ko‘p ma’noli so‘zlar, antonimiya va
sinonimiya muammolarini tahlil qilib, semantik noaniqliklarni bartaraf etish usullarini ishlab
chiqdi.

Tarjimada semantikaning ahamiyati beqiyosdir. U nafaqat lug‘aviy birliklarning to‘g‘ri
tarjima qilinishini, balki matnning madaniy va kommunikativ jihatdan ham mos kelishini
ta’'minlashga xizmat qiladi. Ingliz va o‘zbek tilshunoslarining tadqiqotlari bu borada qimmatli
nazariy va amaliy asos bo‘lib xizmat qiladi. Tarjimonlar nafaqat lingvistik bilimlarga, balki
semantik va madaniy kompetensiyalarga ham ega bo‘lishlari kerak. Shu sababli tarjima
nazariyasida semantik jihatlarni chuqur tahlil qilish dolzarb masalalardan biri bo‘lib golmoqda.

Muhokama. Tilning asosiy vazifasi fikr almashinuvi bo‘lib, bu jarayonda so‘zlar o‘z
ma’nosiga asoslanib muloqotning mazmunini shakllantiradi. Shuning uchun semantika — ya’'ni
so‘zlarning va iboralar tizimining ma’no qirralarini o‘rganish tarjima jarayonida muhim omil
hisoblanadi. Har bir tilning o‘ziga xos semantik tizimi mavjud bo‘lib, tarjimon ushbu tizimni
chuqur anglamasdan yuqori sifatli tarjima qilish imkoniga ega emas. Ingliz va o‘zbek
olimlarining ushbu sohadagi tadqiqotlari tarjimada yuzaga keluvchi muammolar va ularni hal
etish yo‘llarini ko‘rsatib bergan.

Semantik ma’noni to‘g'ri tushunish va ifodalash tarjimaning asosiy vazifalaridan biridir.
Biroq tarjima jarayonida so‘zlarning ko‘p ma’noliligi (polisemiya) muammosi yuzaga keladi.
Masalan, ingliz tilidagi “bank” so‘zi ham moliyaviy tashkilot, ham daryo qirg‘og‘ini anglashi
mumkin. Tarjimon ushbu sozning to‘g'ri ma'nosini kontekstga gqarab aniqlashi kerak. Shu
nuqtai nazardan, Eugene Nida tarjimaning dinamik ekvivalentlik nazariyasida matnning
lingvistik shakliga emas, balki uning ma’nosiga urg‘u berishni taklif etgan.

O‘zbek tilida ham bunday muammolar mavjud. Masalan, “O‘zgacha gulzor bu”
iborasidagi “gulzor” so‘zi tashbeh sifatida ishlatilgan bo‘lishi mumkin. Buni ingliz tiliga sozma-
so‘z tarjima qilish emas, balki poetik ma’nosini sagqlagan holda tarjima qilish lozim bo‘ladi.

Madaniy komponentlar tarjimada katta ahamiyatga ega. Har bir xalgning o‘ziga xos
madaniy iboralari va timsollari mavjud bo'lib, ular tarjimada noto‘g‘ri talqin qilinishi mumkin.
Peter Newmark bu borada semantik tarjima va kommunikativ tarjima farqlariga alohida e’tibor
qaratgan. Semantik tarjima original matnning ma’nosini iloji boricha saqlab qolishni magsad
qgiladi, kommunikativ tarjima esa o‘quvchi uchun tushunarli va madaniy jihatdan mos matn
yaratishga garatilgan.

0zbek tilshunoslari orasida Naim Karimovning ishlarida milliy-madaniy xususiyatlarni
tarjimada saqlash masalasi chuqur tahlil gilingan. Unga ko‘ra, ozbek xalq maqollari va
iboralarini tarjima qilishda semantik ekvivalent topish bilan birga, madaniy moslashuv ham
muhimdir. Masalan, “Tog‘ni tosh bosar” iborasini ingliz tiliga sozma-so‘z tarjima qilish
mantigsiz bo‘lib, uning kontekstual va madaniy mazmunini tushuntiruvchi alternativ topish
lozim.

Shoira Shomansurova o0z tadqiqotlarida tarjimada semantik divergensiya
muammolarini tahlil qilgan. Unga ko‘ra, sinonimiya va antonimiya kabi semantik
munosabatlarni noto‘g'ri talgin qilish tarjima sifatini pasaytiradi. Masalan, “yumshoq” so‘zi
ba’zi kontekstlarda xarakterning iligligini, ba’zan esa materialning egiluvchanligini ifodalashi
mumkin. Tarjimon bu farqgni to‘gri aniglab, tarjima qilishda aniq yondashuvga ega bo‘lishi
kerak.

Yugqori sifatli tarjima uchun tarjimon nafaqat lingvistik bilimlarga ega bo‘lishi, balki
semantik kompetensiyaga ham ega bo'lishi zarur. Pragmatik semantika bo‘yicha
M.Halliday[6]ning ishlari bu borada katta ahamiyatga ega. U matnning kontekstual va
kommunikativ funksiyalarini tushunish tarjima jarayonining muhim qismi ekanligini
ta’kidlagan. Shu sababli tarjimonning matnni yashirin ma’'nolarini tushunish va ularni to‘g'ri
ifodalash qobiliyati katta ahamiyatga ega.

Tarjima jarayonida semantikaning roli beqiyos, shuning bilan birga uni assotsiativ
anglash yosh tarjimonlar uchun zarur yo‘nalishdir. Tarjimonlar lug‘aviy birliklarning to‘g‘ri
tarjima qilinishi bilan cheklanib qolmasdan, matnning kontekstual, madaniy va kommunikativ
jihatlariga ham e’tibor berishlari zarur. Ingliz va o‘zbek olimlarining bu boradagi tadqiqotlari
tarjimonlarga semantik kompetensiyalarni rivojlantirishda muhim yo‘nalishlar berib
kelmoqda. Shu sababli, tarjima nazariyasida semantik tahlil va madaniy moslashuv masalalari
dolzarb bo‘lib qolmoqda.

Natija. Yuqorida keltirilgan adabiyotlar tahlili va muhokamadan kelib chigadigan
xulosalarga ko‘ra, semantika tarjima jarayonida lug‘aviy birliklar va matn ma’nosini to‘g'ri
talqin qilish uchun beqiyos ahamiyatga ega. Tarjima faqat so‘zlarni boshqa tilga ko‘chirish
jarayoni bo‘lib qolmasdan, ma’no va linvomadaniy mazmunning to‘liq va aniq ifodalanishini
ta’'minlashni ham o‘z ichiga oladi.

Ingliz olimlarining, xususan Eugene Nida va Peter Newmarkning tarjima nazariyalari
tarjimada semantik jihatlarning lingvistik va pragmatik qirralarini ochib bergan. Nafaqat ingliz
balki, o‘zbek tilshunoslari ham, jumladan, Naim Karimov va Shoira Shomansurovaning
tadqiqotlari milliy-madaniy xususiyatlarni tarjimada saqlash zarurligini ta’kidlash orqali
muhim ilmiy asos yaratgan.

Semantik kompetensiyaga ega bo‘lgan tarjimon matnning kontekstual, madaniy va
kommunikativ jihatlarini inobatga olib, yuqori sifatli tarjima yaratishga muvaffaq bo‘ladi.
Shuningdek, pragmatik semantika bo‘yicha olib borilgan tadqiqotlar tarjimada yashirin
ma’nolarni tushunish va ularni to‘g‘ri ifodalash uchun zarurligini ko‘rsatadi.

Anglashimizcha, tarjimada semantikaning ahamiyati tarjimonlarning nafaqat lingvistik
bilimlari, balki madaniy va kontekstual anglash qobiliyatlari bilan ham chambarchas bog‘liqdir.
Shu sababli semantika masalalari tarjima nazariyasi va amaliyotida hamon dolzarbligini
yo‘gqotgani yo'q.

Xulosa. Tarjima til va madaniyatlar o‘rtasida ko‘prik vazifasini bajaruvchi murakkab
jarayon bo'lib, uning muvaffaqgiyati ko‘p jihatdan semantik jihatlarning to‘g'ri talqin qilinishiga
bog‘lig. Semantika tarjima jarayonida so‘zlarning ma’nosi, iboralarning kontekstual ahamiyati,
madaniy unsurlar va matnning umumiy semantik strukturasini aniglashda muhim rol o‘ynaydi.
Ushbu jihatlar tarjima sifati va o‘quvchining matnga bo‘lgan qabul qilish darajasini belgilaydi.

Adabiyotlar va ilmiy tadqiqotlar tahlili shuni ko‘rsatdiki, tarjima jarayonida lug‘aviy
birliklarning aniq tarjimasi bilan cheklanib qolish yetarli emas. Tarjima matnning
kommunikativ, madaniy va pragmatik jihatlarini ham inobatga olishi kerak. Eugene Nida va
Peter Newmarkning tarjima nazariyalarida bu masalalar aniq yoritilgan. Nida tarjimada
dinamik ekvivalentlik orqali matnning asosiy xabarini saqlab qolishning ahamiyatini
ta’kidlagan bo‘lsa, Newmark tarjimada semantik va kommunikativ yondashuv o‘rtasidagi
muvozanatni muhim deb bilgan.

0‘zbek olimlari, jumladan Naim Karimov, tarjimada milliy-madaniy xususiyatlarning
saglanishiga katta e’tibor qaratgan. Uning tadqiqotlari o‘zbek xalq maqollari, iboralari va
madaniy an’analarining boshqa tillarga tarjima qilishda yuzaga keladigan muammolarni hal
qilish bo‘yicha muhim tavsiyalar bergan. Shoira Shomansurova esa semantik divergensiya,
sinonimiya va antonimiya muammolarini tahlil qilgan holda tarjimada lug‘aviy noaniqliklarni
bartaraf etish usullarini ishlab chigqgan.

Tarjimada semantik jihatlar fagat lingvistik ma’nolarni tushunish bilan cheklanmaydi.
Pragmatik semantika bo‘yicha M.Hallidayning ishlari esa, matnning yashirin ma’nolari va
kontekstual funksiyalari tarjimaning to‘g'ri talqin qilinishida hal qiluvchi ahamiyatga ega. Shu
sababli tarjimonlar nafaqat lingvistik bilimlarga, balki pragmatik va madaniy
kompetensiyalarga ham ega bo‘lishlari kerak.

Madaniy semantika masalasi tarjima jarayonining eng murakkab jihatlaridan biri bo‘lib,
har bir til va madaniyat o‘ziga xos ibora, tasvir va simvollarga ega. Ingliz tilidagi “It’s raining
cats and dogs” iborasini ozbek tiliga “It yomg'iri yog'moqda” deb tarjima qilish ma’noni
noto‘g'ri talgin qilishga olib keladi. Shu sababli bunday iboralar tarjimada mos ekvivalent yoki
madaniy izoh orqgali qayta talqin qilinishi kerak.

Umuman olganda, semantika tarjima jarayonining nazariy va amaliy asoslarini tashkil
qiladi. Tarjimonlar nafaqat til qoidalariga rioya qilishi, balki matnning kontekstual va madaniy
mazmunini ham to‘liq anglab yetishi zarur. Ingliz va o‘zbek tilshunoslarining ushbu sohadagi
tadqiqotlari tarjimada semantik masalalarni hal etishda muhim nazariy asos bo‘lib xizmat
giladi. Shu sababli, tarjima nazariyasida semantik tadqiqotlarni chuqurlashtirish va
tarjimonlarning semantik kompetensiyalarini rivojlantirish kelgusidagi ilmiy va amaliy
yo‘nalishlarning dolzarb masalalaridan biri bo‘lib qolmoqda.

